
Елде болып жатқан саяси, әлеуметтiк, эко но-
микалық және т.б. өзгерiстер бiлім беру жүйесiне 
де әсер етуде. 

Әлемдік деңгейдегі білім берудің қазіргі па-
радигмасы білім беруде нәтижеге бағдарлану, 
оқытуды студенттің жеке тұлғасына бағытталу, ал 
оқыту әдістерін тұлғааралық қарым-қатынастарға 
бейімдеу болып отыр. Демек, студент білімді 
дайын күйінде оқытушы түсіндірмесінен ал-
май, өзінің өмірлік тәжірибесіне сүйену арқылы 
танымдық «жаңалық» ашуы шығармашылық 
тап сырмаларды орындау негізінде әртүрлі өнім-
дер жасауы тиіс. Нәтижесінде студенттің дүние-
танымы кеңейіп, өзіндік пікірі мен көзқа расы 
қалыптасуы керек.

Бiздiң ел дамудың демократиялық жолын 
таң дауына байланысты, бүгiнгi таңда қоғамды 
шешiм қабылдауға тартудың маңызы арта түстi. 
Осы бағытта студенттердің белсендiлiгiн арт-
тыруға мүмкiндiк беретiн әдiстемелiк тәсiлдер 
интер-активтi деп аталып жүр. Бұл әдiстердi 
қолдану сырттай өте жеңiл көрiнгенімен, өзіндік 
ерекшеліктері мен қиындықтары да бар.

Интерактив – ағылшынның «өзара әрекет» де-
ген сөзі. Демек, интерактивті оқыту әдістері тұл-
ға аралық қарым-қатынасқа негізделе отырып, 
«жеке тұдлғаны дамытуға бағытталатын» қазіргі 
білім беру парадигмасын қанағаттандырады. Со-
нымен бірге, сапалы білім алудың алғышарттары 
болып табылатын таным белсенділігі мен ізденіс 
дербестігін қалыптастырып қана қоймай, ары 
қарай дамытады.

Интерактивті оқыту әдістері дәстүрлі оқыту 
әдістерінен оқу үрдісінде студенттердің өзінің 
өмірлік тәжірибелерін пайдалану арқылы есте 
берік сақтауымен, мәліметтерді талдап, жинақ-
тау арқылы жеке және кәсіптік қабілетте рін аша 

алуымен ерекшеленеді. Дегенмен, интерактивті 
оқыту қажетті ақпаратты игеруге уақытты көбі-
рек бөлуді, бағалауда жаңа, күрделі өлшемдерді 
қолдануды қажет етеді және студенттердің 
танымдық іс-әрекетін басқаруда тәжірибесі аз 
оқытушыларға көптеген қиындықтар туғызады.

Интерактивті оқыту әдістерін тиімді пайдала-
нып, алға қойған мақсатқа жету үшін, белсенді 
оқытудың өзіндік талаптарын есепке алып, 
алғышарттарын қанағаттандыру керек.

Психологиялық тұрғыдан алғанда, интер-
активті оқытудың тиімділігінің сыртқы көрсет-
кіш тері ретінде студенттердің бірлескен әрекет 
ережелерін мойындай отырып, өзара әрекетте-
суге ұмтылуын, топтық рефлексияның дамып, 
ұжымдық ынтымақтастықтың қалыптасуын, 
ал әсерлілігінің ішкі көрсеткіштері ретінде 
сту дент тердің өз міндеттері мен құқықтарын 
түсіне отырып, өзара әрекет дағдыларын мең-
геріп, топтық жұмысқа дайын болуын, оқу әре-
ке ті нің субъектісіне айнала отырып, өзіндік 
рефлексиясының дамуын айтуға болады.

Психологиялық тұрғыдан алғанда, интер ак-
тивті оқытудың нәтижелілігінің сыртқы көрсет-
кіштері ретінде студенттердің топтық жұмыс 
ережелерін қабылдай отырып, нақты мақсаттар 
қоюға үйренуін, оқу топтарының жасақталып, 
қажетті оқу кеңістігінің қалыптасуын, ал та-
быс   ты лығының ішкі көрсеткіштері ретінде сту-
денттердің таным белсенділігі артып, жаңа ша 
оқу ға дайындықтарының жетіліп, өзара әре-
кет тесу дағдыларының дамып, ынтымақ тастық 
ұжым ның қалыптасуын айтуға болады. Жалпы 
ал ғанда, интерактивті оқытудың басты шартта-
ры қауымдастық пен бәсекелестік болып табы-
лады.

А.А. Есекеева
Оқытудың интерактивті әдістерін қолданудың ерекшеліктері

Әл-Фараби атындағы Қазақ ұлттық университеті, Қазақстан, Алматы қ.

Аннотация. Бұл мақалада автор оқытудың интерактивті әдістерін қолданудың ерекшеліктері 
қарастырған.

УДК 340.1; 321.01

Түйін сөздер: Интерактив, студенттер, әдiстемелiк тәсiлдер, оқу үрдісі, ақпарат, кәсіптік қабілет



Вестник КазНУ. Заң сериясы. №1 (61). 2012

Оқытудың интерактивті әдістерін қолданудың ерекшеліктері196

Психолог-ғалымдардың айтуынша, студент 
бі лімді төрт түрлі жағдайда алады екен: дай-
ын білімді қабылдап алу, зерттеу барысында 
жаңалық ашу, әр түрлі жағдайда әсерді сезіну 
және синтез арқылы бұйым құрастыру немесе 
өнім жасау. Интерактивті оқыту әдістері студент-
терге рольдік ойындар арқылы әр түрлі жағдайда 
әсерді сезінуге жол ашады, әр түрлі білімдерді 
синтездеу кезінде шығармашылық өнім жасауға 
жағдай жасайды, дегенмен түрлі ситуациялар 
мен мәліметтерді талдап, сараптап, зерттеу бары-
сында жаңалық ашуға көбірек мүмкіндік береді.

Топтың сандық құрамы оқыту немесе өзара 
әрекеттестiктiң сапасын анықтамайды. «Өзара 
әрекеттестiк» әдiсiнiң өзектi ерекшелiгi – ол 
АШУ ҮРДIСIН бiлдiредi, оның мәнi – студент-
тер дің оқыту дағдыларын өзара әрекеттестiк ар-
қылы меңгеруi.

Бiз оқытуды және бiлiм берудi, егер сабақ 
барысында оқытушы мен студент арасында 
өзара әрекеттестiктiң жоғары деңге йiне қол жет-
кiзсе, «интерактивтi» деп атаймыз. Интер-
активтi сөзi – ағылшын тiлiнен ау дар  ған  да, 
inter – аралық, бiрнеше, action – әрекет де ген дi 
бiлдiредi. Өзара әрекеттестiк әдетте, бел гiлi бiр 
мәселенi шешу, ол шешiмнiң тиiм дiлiгi туралы 
әңгiмелесу, талқылау түрiнде өтедi.

Ең бастысы, мұнда мәселенi шешу процесi 
жауапқа қарағанда маңызды екендiгiн түсiну 
қажет. Бұл интерактивтi әдiстiң мақсаты – 
тек ақпаратты беру ғана емес, студенттерге жа-
уаптарды өз бетiнше табу дағдысын меңгерту 
екендiгiмен байланысты.

Интерактивтi оқыту әдiстерiн қолданатын 
студенттер, тек ақпарат беретiн және өздерiнiң 
қатысуынсыз берiлген тапсырмаларды студент-
тердің есте сақтауы нашар болады, студент тер 
қолдарындағы көтермелеушi қор – құрдаста-
рының идеяларын пайдалана алмайды деп 
есептейдi. Зерттеулердiң «бiз қолымызбен iсте-
геннiң 80 пайызын, оқығанымыздың 20 пайы-
зын, естiгенiмiздiң 10 пайызын ғана есте сақтай-
мыз» деген қорытындысын жиi естимiз.

Бiздiң тәжiрибе – соның дәлелi. Атқа шабу дағ-
дысын меңгеру үшiн, оны қалай жасау ке ректiгiн 
бiреудiң түсiндiргенi немесе оны кi таптан оқып 
алу әлi жеткiлiксiз. Ол үшiн шын дығында атқа 
мiнiп барып, дағдыларды мең герген абзал. Бұлай 
болатын себебi, iскер лiктi практика жүзiнде да-
мыта отырып, бiз бiл генiмiздi қайта өңдеп, оны 
әрекетке айналдырамыз.

Оқытуды ұйымдастырудың төрт түрлі бағыты 
бар екені білгілі:

студентке жеке өздігінен ізденуге мүмкіндік 
беру;

студенттерге топтасып оқып-үйренуге жағдай 
жасау;

ізденушінің өздерін-өздеріне немесе өзара 
бағалату; 

іс-әрекет барысында білім игеруге жол ашу.
«Жағада тұрып жүзуді үйренуге болмайты-

ны сияқты» дайын білімді қабылдап алу арқылы 
қажетті икем-дағдыларды дамыту мүмкін емес. 
Сондықтан студенттердің арнайы іс-әрекет бары-
сында икем-дағдыларды меңгеруі маңызды роль 
атқарады. Ол үшін оқыту білімді студенттердің 
өздігінен оқып-үйренуге бағытталуы керек.

Интерактивті негізде оқу мақсаты – білу емес, 
үйрене бiлу.

Студенттерден, шешу үшiн кейбiр нақты 
дұрыс жауабы жоқ, даулы мәселелердi неге 
беретiндiгiн сұрағанда, олар:

- өзiне деген сенiмге тәрбиелейдi;
- шешендiк өнерiн жетiлдiредi;
- танымның мәнiн түсiнуге көмектеседi (яғни, 

кейде абсолюттi шындық болмайтынын);
- сыни ойлау дағдыларын дамытады;
- өз пiкiрiне деген құқығын түйсiнуi артады; 
- пiкiрлердiң көптiгiн түсiнесiң және т.б. деп 

жауап берген.
Жоғарыда аталғандарды «үйрене бiлу» де-

ген ұғыммен жинақтауға болады. Яғни, үйрене 
бiлу – қажеттi дағды, өйткенi ол интеллектуал-
ды тәуелсiздiктiң негiзi болып табылады және 
барлық дамыған және дамушы елдердегi азамат-
тар үшiн қажет.

Екінші жағынан, құстың қос қанаты сияқты 
студенттердің де екі сүйеніші бар: бірі – оқи 
алуы болса, екіншісі – оқығысы келуі. Бірінші 
тірек студенттің дербестігін құраса, екіншісі 
белсен ділікті береді.

Өзара әрекеттесуге бағытталған үрдiс барысын-
да студент iстеп жатқан iсiнің мәнiне енедi. Сту-
денттерге дайын жауаптары бар тапсырмалар бер-
генде, олардың танымдық белсендiлiк деңгейi жо-
ғары болмайды. Ал, өз ойын тиянақтап, оны қор ғау 
кезiнде танымдық белсендiлiк деңгейi күрт артады.

Өзара әрекеттесу үрдісінің негізгі мәні өзара 
тәжірибе алмасу болмақ. Өйткені, сыныптағы 
студенттердің белгілі бір салада ортақ білімдері 
бар болғанымен, олардың тек өздері ғана білетін 
білімдері де бар екені айқын.

Танымдық iскерлiктi қажеттi интеллекту-
алды дағдылар деңгейiне қарай жіктеуге бола-
ды. Тиiмдi оқыту бағдарламасы студенттердің 
төмен дегi iскерлiктерiн практикада қолдануды 
көз дейдi, олар:

- Фактiлердi есте сақтау (аса көп күштi қажет 
етпейдi);

- Құбылыстардың мәні мен маңызын түсiну;
- Бiлiмдердi дағдылы және жаңа жағдайларда 

қолдану;
- Анализ (бiз бiр нәрсенi құрамдас бөлiктерге 

бөлу);
- Синтез (идеяларды жаңа нәрсе жасау үшiн 

топтастыру);
- Бағалау (бiр нәрсенiң сапасы туралы пiкiр 

бөлiсу).
Қоғамның дамуы осы аталған iскерлiктердiң 

барлығының болуын талап етедi, дегенмен 
бiлiмдердi қолдану, синтездеу мен бағалау 
ішіндегі аса маңыздылары болып табылады.

Қазіргі кезде біздің республикамызда барлық 
оқу жүйесінің өзгеруі маңызды мәселеле болып 
жатыр. ЖОО-ның білім үлгілері біздің өмірі-
міз дің қазіргі аспектілерімен тығыз байланыс-
та, өркендеу үрдістері болып табылады. Алға 
тар тушы тұжырымдамалардың пайда болуы 
елі міздегі кең таралған тәжірибелер мен білім 
нары ғындағы көшбасшы білім қызметкерімен 
(АҚШ және Ұлыбритания) танысу; Бұл база-
да Қазақстандық ұлттық білім беру үлгісінде 
бола шақ нарық экономикасы шарттарды ЖОО 
түле гінің маманына бағытталады, маман алған 

білі мінің тиімділігі бұл экономикаға және гео-
по  литикалық шарттарды өз мамандығының жа-
ңа талап шарттарымен бейімдеу. Интерактив – 
ағыл шынның «өзара әрекет» деген сөзі. Демек, 
интерактивті оқыту әдістері тұлғааралық қарым-
қатынасқа негізделе отырып, «жеке тұлғаны 
дамытуға бағытталатын» қазіргі білім беру жү-
йесін қанағаттандырады. Сонымен бірге, сапа-
лы білім алудың алғышарттары болып табыла-
тын таным белсенділігі мен ізденіс дербес тігін 
қалыптастырып қана қоймай, ары қарай да-
мытады.

Қолданылатын интерактивті әдістер:
көкейкесті – мазмұнды әдіс
презентация
дисскуссия
кейс – стади
топта жұмыс істеу
мимен ойлау әдісі
викториналар
сыни ойлау әдісі
кіші–зерттеулер
іскер ойындар
ролдік ойындар
Insert әдісі (студенттер 10 минутта ассоциа-

тивті эссе жазады).
анкета алу әдісі
Оқытудың интерактивті әдістері – студенттер-

ге белсенді білім беруде жиі қолданыласа, са бақ-
тың сапасын көтерумен қатар студенттердің бі-
лім ге деген құштарлықтарын да арттыра түсері 
сөзсіз.

А.А. Есекеева
Применение интерактивных методов обучения

В данной статье автор были рассмотрены интерактивные методы обучения.

A.A. Esekeeva
The useof interactive teaching methods

The author examined interactive teaching methods.


